গণপ্রজাতন্ত্রী বাংলাদশে সরকার
তথ্য অধদফতরি
বাংলাদশে সচবালয়ি
ঢাকা।
সংবাদ গতিধারা
ঢাকা, বুধবার ৪ নভেম্বর ২০১৫, ২০ কার্তিক ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :
১।
গভীর শ্রদ্ধায় জাতীয় চার নেতাকে স্মরণ : বঙ্গবন্ধুর প্রতিকৃতিতে প্রধানমন্ত্রীর শ্রদ্ধা 
২।
সরকারি কর্মজীবীরা নতুন স্কেলে বেতন পাবেন জানুয়ারিতে : অর্থমন্ত্রী
৩।
বাণিজ্য সম্প্রসারণে বাধাগুলো দূর করা হলে বাংলাদেশ আরো দ্রুত এগিয়ে যাবে : বাণিজ্যমন্ত্রী
৪।
চার নেতার খুনিদের দেশে এনে বিচারের রায় কার্যকর করা হবে : স্বাস্থ্যমন্ত্রী
৫।
আন্তর্জাতিক জঙ্গিগোষ্ঠীর সঙ্গে খালেদা জিয়া-তারেক রহমানের যোগাযোগ রয়েছে : তথ্যমন্ত্রী
৬।
এবার সরকারি স্কুলের ভর্তি অনলাইনে 

- রাজধানীর সরকারি বিদ্যালয়েও ৪০ শতাংশ এলাকা কোটা : শিক্ষা মন্ত্রণালয়ের নীতিমালা জারি
৭।
সার্কভুক্ত চার দেশের চুক্তির আওতায় পরীক্ষামূলক পণ্য পরিবহণ শুরু 
৮।
বিলুপ্ত ছিটমহলবাসীকে কৃষি ঋণ দিতে কেন্দ্রীয় ব্যাংকের নির্দেশ
৯।
ফুটেজ দেখে ফয়সাল আরেফিন দীপনের খুনি শনাক্তে সন্দেহের তালিকা হচ্ছে 
১০।
সতর্কতামূলক কার্যক্রমে সিলেট ও চট্টগ্রাম বিমানবন্দরে বিজিবির ডগস্কোয়াড 
১১।
বাংলাদেশে পুষ্টি পরিস্থিতি ভারত ও পাকিস্তানের চেয়ে ভালো : গ্লোবাল নিউট্রিশন রিপোর্ট
চলমান পাতা/২
=০২=
১।
গভীর শ্রদ্ধায় জাতীয় চার নেতাকে স্মরণ : বঙ্গবন্ধুর প্রতিকৃতিতে প্রধানমন্ত্রীর শ্রদ্ধা 

পলাতক খুনিদের দেশে ফিরিয়ে এনে আদালতের রায় কার্যকর করার দাবি এবং গভীর শ্রদ্ধা-ভালবাসায় শহীদদের স্মরণ, আলোচনা সভা, মিলাদ ও দোয়া মাহফিলসহ যথাযোগ্য মর্যাদায় গতকাল ৩ নভেম্বর মঙ্গলবার শোকাবহ জেলহত্যা দিবস পালিত হয়েছে। দিবসটি পালনে সকালে প্রধানমন্ত্রী শেখ হাসিনা ধানমন্ডিতে বঙ্গবন্ধু জাদুঘর প্রাঙ্গণে জাতির পিতার প্রতিকৃতিতে পুষ্পস্তবক অর্পণ করেন। বঙ্গবন্ধুর প্রতি শ্রদ্ধা জানানোর পর প্রধানমন্ত্রী বাংলাদেশের স্বাধীনতার স্থপতিকে সম্মান জানাতে সেখানে কিছুক্ষণ নীরবে দাঁড়িয়ে থাকেন। এরপর আওয়ামী লীগ সভানেত্রী হিসেবে দলীয় নেতাকর্মীদের সঙ্গে নিয়ে বঙ্গবন্ধুর প্রতিকৃতিতে শ্রদ্ধা জানান প্রধানমন্ত্রী। পরে প্রধানমন্ত্রী শেখ হাসিনা দোয়া ও মোনাজাতে অংশ নেন। সূত্র-ইত্তেফাক (পৃ.১,ক.৬), প্রথম আলো (পৃ.২,ক.২), সংবাদ (শেষ পৃ.,ক.১), ইন্ডিপেনডেন্ট (পৃ.১,ক.১), নিউজ টুডে (পৃ.১,ক.১)।
২।
সরকারি কর্মজীবীরা নতুন স্কেলে বেতন পাবেন জানুয়ারিতে : অর্থমন্ত্রী

অর্থমন্ত্রী আবুল মাল আবদুল মুহিত বলেছেন, জানুয়ারিতে সরকারি কর্মকর্তা-কর্মচারীরা নতুন কাঠামোর বেতন হাতে পাবেন। ডিসেম্বর মাসের বেতন দেওয়া হবে নতুন কাঠামোতে। গতকাল ৩ নভেম্বর মঙ্গলবার সচিবালয়ে ডিপ্লোমা প্রকৌশলীদের এক প্রতিনিধিদলের সঙ্গে বৈঠক শেষে অর্থমন্ত্রী একথা জানান। সূত্র-ইত্তেফাক (শেষ পৃ.,ক.৮), প্রথম আলো (পৃ.২,ক.৭), সংবাদ (পৃ.১,ক.১), ডেইলি স্টার বিজনেস (পৃ.১,ক.৬), ডেইলি সান (পৃ.১,ক.৮)।
৩।
বাণিজ্য সম্প্রসারণে বাধাগুলো দূর করা হলে বাংলাদেশ আরো দ্রুত এগিয়ে যাবে : বাণিজ্যমন্ত্রী

বাণিজ্য সম্প্রসারণে বাধাগুলো দূর করা হলে বাংলাদেশ আরো দ্রুত এগিয়ে যাবে। এলডিসিভুক্ত দেশগুলোর মধ্যে বাংলাদেশ অর্থনৈতিক ও সামাজিক ক্ষেত্রে দ্রুত এগিয়ে যাচ্ছে বলে জানিয়েছেন বাণিজ্যমন্ত্রী তোফায়েল আহমেদ। বাংলাদেশে ব্যবসা-বাণিজ্য ও বিনিয়োগের পরিবেশ চমৎকার উল্লেখ করে বাণিজ্যমন্ত্রী বলেন, বাংলাদেশের ৫০ বছর পূর্তিতে আগামী ২০২১ সালে রপ্তানি ৬০ বিলিয়ন মার্কিন ডলারে উন্নীত করার লক্ষ্য নিয়ে সরকার কাজ করে যাচ্ছে। থাইল্যান্ডে সফররত বাণিজ্যমন্ত্রী তোফায়েল আহমেদ গতকাল ৩ নভেম্বর মঙ্গলবার ব্যাংককে অনুষ্ঠিত জাতিসংঘের ইকোনমিক অ্যান্ড সোশ্যাল কমিশন ফর এশিয়া অ্যান্ড প্যাসিফিকের (ইসক্যাপ) এশিয়া প্যাসিফিক বিজনেস ফোরামের দ্বাদশ কনফারেন্সে এক প্যানেল আলোচনায় প্রথম বক্তা হিসেবে বক্তৃতাকালে এসব কথা বলেন। সূত্র-ভোরের কাগজ (পৃ.৯,ক.১), ইত্তেফাক (পৃ.২,ক.৫), ইনকিলাব (পৃ.৫,ক.৬), ডেইলি সান (শেষ পৃ.,ক.২)।
৪।
চার নেতার খুনিদের দেশে এনে বিচারের রায় কার্যকর করা হবে : স্বাস্থ্যমন্ত্রী

স্বাস্থ্যমন্ত্রী মোহাম্মদ নাসিম বলেছেন, জাতীয় চার নেতার পলাতক খুনিদের দেশে ফিরিয়ে এনে বিচারের রায় কার্যকরের মাধ্যমে জনগণের আকাক্সক্ষা পূরণ করা হবে। গতকাল ৩ নভেম্বর মঙ্গলবার কেন্দ্রীয় কারাগারে জাতির পিতা বঙ্গবন্ধু শেখ মুজিবুর রহমান ও জাতীয় চার নেতার প্রতিকৃতিতে ফুল দিয়ে শ্রদ্ধা নিবেদন শেষে সাংবাদিকদের তিনি একথা বলেন। সূত্র-ইত্তেফাক (শেষ পৃ.,ক.১), প্রথম আলো (পৃ.২,ক.৪), জনকণ্ঠ (শেষ পৃ.,ক.৩)।
৫।
আন্তর্জাতিক জঙ্গিগোষ্ঠীর সঙ্গে খালেদা জিয়া-তারেক রহমানের যোগাযোগ রয়েছে : তথ্যমন্ত্রী

আন্তর্জাতিক জঙ্গিদের সঙ্গে বেগম খালেদা জিয়ার যোগাযোগ রয়েছে। ওই  জঙ্গি সংগঠনের সঙ্গে যোগাযোগের মাধ্যমে খালেদা জিয়া দেশকে অস্থিতিশীল করার চেষ্টায় আছেন বলে অভিযোগ করেছেন তথ্যমন্ত্রী হাসানুল হক ইনু। গতকাল ৩ নভেম্বর মঙ্গলবার সচিবালয়ে এক সংবাদ সম্মেলনে মন্ত্রী এ কথা বলেন। সূত্র-ইনকিলাব (পৃ.১,ক.৫), প্রথম আলো (পৃ.২,ক.৮), জনকণ্ঠ (পৃ.১,ক.১), নিউজ টুডে (শেষ পৃ.,ক.১), ডেইলি সান (পৃ.২,ক.৬)।
৬।
এবার সরকারি স্কুলের ভর্তি অনলাইনে 

- রাজধানীর সরকারি বিদ্যালয়েও ৪০ শতাংশ এলাকা কোটা : শিক্ষা মন্ত্রণালয়ের নীতিমালা জারি

আগামী শিক্ষাবর্ষ থেকে দেশের সরকারি স্কুলের ভর্তি কার্যক্রম অনলাইনের আওতায় আনার সিদ্ধান্ত নিয়েছে শিক্ষা মন্ত্রণালয়। ২০১৬ সাল থেকে সব মহানগর, বিভাগীয় শহর, জেলা সদর এবং ২০১৭ সাল থেকে দেশের সব সরকারি স্কুলের ভর্তি কার্যক্রম অনলাইনে সম্পন্ন করা হবে। পর্যায়ক্রমে সব বেসরকারি স্কুলের ভর্তি কার্যক্রমও অনলাইনে আনার চেষ্টা করা হবে। এছাড়া আগামী বছর থেকে ঢাকা মহানগরীর সরকারি ও বেসরকারি সব স্কুলে ভর্তিতে ৪০ ভাগ এলাকা কোটা চালু হবে। এমন কিছু বিধান রেখে গত ২ নভেম্বর সোমবার বেসরকারি ও গতকাল ৩ নভেম্বর মঙ্গলবার সরকারি স্কুলের জন্য ২০১৬ সালের স্কুল ভর্তি নীতিমালা জারি করেছে সরকার। সূত্র-সমকাল (পৃ.৩,ক.৪), ইত্তেফাক (শেষ পৃ.,ক.৮), যায়যায়দিন (শেষ পৃ.,ক.৬), ডেইলি স্টার (শেষ পৃ.,ক.৮), ইন্ডিপেনডেন্ট (শেষ পৃ.,ক.২)।
৭।
সার্কভুক্ত চার দেশের চুক্তির আওতায় পরীক্ষামূলক পণ্য পরিবহণ শুরু 

সার্কভুক্ত চারটি দেশের মধ্যে যানবাহন চলাচল চুক্তি বি.বি.আই.এন (বাংলাদেশ-ভুটান-ইন্ডিয়া-নেপাল মোটর ভেহিকল এগ্রিমেন্ট)-এর আওতায় কার্গো ট্রায়ালের মাধ্যমে পণ্যবাহী মালামাল পরিবহণ শুরু হয়েছে। ট্রানজিট সুবিধার আওতায় পরীক্ষামূলকভাবে ভোডা ফোনের টেলি-কমিউনিকেশন সরঞ্জাম ভারতের কলকাতা থেকে বেনাপোল বন্দর  হয়ে গতকাল ৩ নভেম্বর মঙ্গলবার দুপুর ১২টায় ব্রাহ্মণবাড়িয়ার আখাউড়া স্থলবন্দরে এসে পৌঁছায়। পরে কাস্টমস কার্যক্রম শেষ করে দুপুর দেড়টার দিকে পণ্যবাহী কার্গোটি ত্রিপুরায় প্রবেশ করে। সূত্র-জনকণ্ঠ (পৃ.২,ক.৮)।
৮।
বিলুপ্ত ছিটমহলবাসীকে কৃষি ঋণ দিতে কেন্দ্রীয় ব্যাংকের নির্দেশ

বিলুপ্ত ছিটমহলবাসীকে কৃষি ঋণ দিতে ব্যাংকগুলোকে নির্দেশ দিয়েছে বাংলাদেশ ব্যাংক। গতকাল ৩ নভেম্বর মঙ্গলবার এক সার্কুলার জারি করে নির্দেশনা সব ব্যাংকের প্রধান নির্বাহীদের জানিয়ে দেওয়া হয়েছে। বাংলাদেশ-ভারত স্থলসীমান্ত চুক্তি অনুসারে বাংলাদেশ ভূখ-ে অন্তর্ভুক্ত হওয়া ১১১টি ছিটমহল বাসিন্দাদের অনুকূলে ‘কৃষি ঋণ বিতরণ’ শীর্ষক ওই সার্কুলার জারি করে কেন্দ্রীয় ব্যাংক। সূত্র-সংবাদ (শেষ পৃ.,ক.৫), ইত্তেফাক (পৃ.১৮,ক.৫), যুগান্তর (পৃ.৯,ক.৮), ডেইলি সান বিজনেস (পৃ.১,ক.১), নিউ নেশন বিজনেস (পৃ.১,ক.২)।
৯।
ফুটেজ দেখে ফয়সাল আরেফিন দীপনের খুনি শনাক্তে সন্দেহের তালিকা হচ্ছে 

দীপন হত্যাকারীদের শনাক্ত করতে সংগৃহীত সিসি ক্যামেরার ফুটেজ দেখে অনেককেই সন্দেহের তালিকায় রাখা হয়েছে। তাদের পৃথক তালিকাভুক্ত করা হচ্ছে। তালিকাভুক্তদের বিষয়ে তথ্য সংগ্রহের কাজ চলছে। পাশাপাশি আজিজ সুপার মার্কেটের প্রতিটি ব্যবসায়ী ও বসবাসকারীদের সম্পর্কেও তথ্য সংগ্রহ করা হচ্ছে। জাগৃতি প্রকাশনীর প্রকাশক ফয়সাল আরেফিন দীপন হত্যা এবং মোহাম্মদপুরে শুদ্ধস্বর প্রকাশনীর প্রকাশক আহমেদুর রশীদ চৌধুরী টুটুল ও দুই লেখক এবং ব্লগার হত্যাচেষ্টার ঘটনায় দায়েরকৃত পৃথক ২টি মামলার তদন্ত করছে ঢাকা মহানগর গোয়েন্দা পুলিশ। সূত্র-জনকণ্ঠ (পৃ.১,ক.৭), সমকাল (পৃ.১,ক.৬), সংবাদ (পৃ.১,ক.৫), ডেইলি সান (পৃ.১,ক.৪), ডেইলি অবজারভার (পৃ.১,ক.৩)। ইত্তেফাক এ বিষয়ে লিড নিউজ ছেপেছে।
১০।
সতর্কতামূলক কার্যক্রমে সিলেট ও চট্টগ্রাম বিমানবন্দরে বিজিবির ডগস্কোয়াড 

বিমানবন্দর সমূহের সার্বিক নিরাপত্তা রক্ষায় বেসামরিক প্রশাসনকে সহায়তার উদ্দেশ্যে চট্টগ্রাম শাহ আমানত আন্তর্জাতিক বিমানবন্দর এবং সিলেট ওসমানী আন্তর্জাতিক বিমানবন্দরে বিস্ফোরক ও মাদক দ্রব্য শনাক্তকরণে বিজিবি’র প্রশিক্ষিত ডগস্কোয়াড মোতায়েন করা হয়েছে। বিজিবি সদর দফতর থেকে এ তথ্য জানানো হয়েছে। সূত্র-সংবাদ (পৃ.১,ক.৫), প্রথম আলো (শেষ পৃ.,ক.১), সমকাল (পৃ.২,ক.৩), ডেইলি স্টার (শেষ পৃ.,ক.১), ই্িন্ডপেনডেন্ট (পৃ.১,ক.১)। নিউ নেশন এ বিষয়ে লিড নিউজ ছেপেছে।
১১।
বাংলাদেশে পুষ্টি পরিস্থিতি ভারত ও পাকিস্তানের চেয়ে ভালো : গ্লোবাল নিউট্রিশন রিপোর্ট

দক্ষিণ এশিয়ার মধ্যে সার্কভুক্ত ৮টি দেশের তুলনামূলক অবস্থান হিসাব করলে বাংলাদেশকে পুষ্টি পরিস্থিতির সাফল্যের দিক থেকে দ্বিতীয় অবস্থানে রাখা যায়। বিশেষ করে ভারত ও পাকিস্তানের চেয়ে বাংলাদেশ এগিয়ে আছে। তবে বিশ্বের সঙ্গে তাল মিলিয়ে সার্বিক পুষ্টি সূচকের উন্নতি করতে বাংলাদেশকে আরও কাজ করতে হবে। গতকাল ৩ নভেম্বর মঙ্গলবার রাজধানীর একটি হোটেলে এক সংবাদ সম্মেলনে গ্লোবাল নিউট্রিশন রিপোর্টের সারমর্মে বাংলাদেশ সম্পর্কে এ তথ্য জানানো হয়। ইন্টারন্যাশনাল ফুড পলিসি রিসার্চ ইন্সটিটিউট (আইএফপিআরআই) ঐ সংবাদ সম্মেলনের আয়োজন করে। সূত্র-যুগান্তর (পৃ.২, ক.৮), জনকণ্ঠ (পৃ.৩,ক.২), প্রথম আলো (পৃ.৩,ক.৮), ইন্ডিপেনডেন্ট (পৃ.২,ক.৭), ডেইলি অবজারভার (শেষ পৃ.,ক.৩)। ডেইলি স্টার এ বিষয়ে লিড নিউজ ছেপেছে। 
সম্পাদকীয়
ক.
প্রথম আলো, ডেইলি সান, নিউজ টুডে : মত প্রকাশের স্বাধীনতার ওপর ইউনেস্কো প্রকাশিত এক প্রতিবেদনে পেশাগত দায়িত্ব পালনকালে সাংবাদিক নিহত হওয়ার তালিকায় শীর্ষে থাকা ২০টি দেশের মধ্যে বাংলাদেশের ১২তম স্থানে থাকাটা স্বস্তিদায়ক নয় উল্লেখ করে সরকার, নাগরিক সমাজসহ সংশ্লিষ্ট সবার প্রতি স্বাধীন সাংবাদিকতার অনুকূল পরিবেশ সৃষ্টি করার সুপারিশ;  

খ.
ইত্তেফাক : ঢাকার মাত্র এক শতাংশ রাস্তা বেদখল হয়ে থাকার কারণে যানবাহন চলাচল করতে পারে না এ খবরে উদ্বেগ প্রকাশ করে অসহনীয় যানজট নিরসনে যথাযথ পদক্ষেপ কামনা; 

গ.
জনকণ্ঠ, সমকাল, ডেইলি অবজারভার : ফেব্রুয়ারির পর চাপাতির কোপে মোট পাঁচজন লেখক প্রকাশকের মৃত্যুর নেপথ্যের খুনিচক্রকে এ বছরের মধ্যেই আইনের আওতায় আনা হবে বলে প্রত্যাশা ব্যক্ত;

ঘ.
সংবাদ : রাজধানীর বিভিন্ন স্থানে দায়িত্বরত ট্রাফিক পুলিশের কোনো কোনো সদস্যের চাঁদাবাজি একটি নিয়মিত ঘটনা হয়ে দাঁড়িয়েছে উল্লেখ করে পুলিশের এ ধরনের অপরাধ প্রবণতা বন্ধে কঠোর ব্যবস্থা নেওয়ার দাবি;

ঙ.
ইনকিলাব : দেশের রাজনৈতিক অনিশ্চয়তা দূর করে বিনিয়োগ ও ব্যবসাবান্ধব পরিবেশ নিশ্চিত করার ওপর গুরুত্বারোপ; 

চ.
ডেইলি স্টার : ১ নভেম্বর থেকে মিটারে ভাড়া আদায় বাধ্যতামূলক হওয়ার বিধান যথাযথভাবে কার্যকর হওয়ার প্রত্যাশা;

ছ.
ইন্ডিপেনডেন্ট : সরকারি ক্রয়ের অর্থের অপ্রয়োজনীয় অপচয় দশ শতাংশ রোধ করতে পারলে জিডিপি প্রবৃদ্ধি ০.৫ শতাংশ বেড়ে যেতে পারে বলে পরিকল্পনামন্ত্রীর অভিমতের প্রেক্ষিতে এ ব্যাপারে ই-গভর্নমেন্ট প্রকিউরমেন্ট জোরদার করার সুপারিশ; 

জ.
ডেইলি সান : ক্ষমতাসীন আওয়ামী লীগ ও বিএনপি একে অপরকে দোষারোপ করায় বিদেশে দেশের মর্যাদাহানি হওয়ায় দু’দলকে এসব বন্ধ করার আহ্বান;

ঝ.
নিউ নেশন : সরকারি ও বেসরকারি উভয় খাতে কর্মরত নারীদের মাতৃত্বকালীন ছুটি সমানভাবে ভোগ করা নিশ্চিত করার ওপর গুরুত্বারোপ;

ঞ.
ফিনানশিয়াল এক্সপ্রেস : পানগাঁও-চট্টগ্রাম রুটে পণ্যবাহী জলযানের ভাড়া বৃদ্ধির সিদ্ধান্তে পণ্য আমদানি-রপ্তানির ব্যয় বেড়ে যাওয়ায় যথাযথ কর্তৃপক্ষকে সিদ্ধান্তটি পুনর্বিবেচনা করার সুপারিশ করে সম্পাদকীয় প্রকাশ করেছে।  
উপ-সম্পাদকীয়

সমকাল পত্রিকায় প্রকাশিত কলামে টেকসই উন্নয়নের প্রতিটি ক্ষেত্রেই সবার ন্যায্য অধিকার নিশ্চিত করে অগ্রগতির প্রচেষ্টা জোরদার করতে হবে বলে উল্লেখ করা হয়েছে।
নিবন্ধ ও ফিচার

ইত্তেফাক পত্রিকায় প্রকাশিত ‘যানজটে নাকাল রাজধানীবাসী’ শিরোনামের নিবন্ধে বোরহানউদ্দীন ইউসুফ যানজটের ভয়াবহতা কমাতে সমাজের সকল শ্রেণির মানুষের গণপরিবহণ ব্যবহার করার মানসিকতা এবং একই সঙ্গে এসব পরিবহণের সহজলভ্যতা এ সংকট থেকে উত্তরণের সর্বোত্তম উপায় বলে অভিমত প্রকাশ করেছেন। 

